
Ársfjórðungsáætlun í lánamálum ríkissjóðs 

Annar ársfjórðungur  
 

 Á öðrum ársfjórðungi verða boðin til sölu ríkisbréf fyrir 10-26 ma.kr. 

 Áformað er að bjóða út fjóra flokka ríkisbréfa þ.e. RIKB 12 0824, RIKB 16 1013, RIKB 

31 0124 og RIKS 21 0414. 

 

Inngangur   

Í ársáætlun í lánamálum ríkissjóðs árið 2011 var tilkynnt um sölu óverðtryggðra og verðtryggðra 

ríkisbréfa fyrir 120 ma.kr. á árinu. Samkvæmt áætlun fyrir fyrsta ársfjórðung var fyrirhugað að 

selja ríkisbréf fyrir 30-50 ma.kr. í 2ja, 5 og nýjum 20 ára óverðtryggðum flokki ríkisbréfa. Í 

meðfylgjandi töflu er sýnd áætluð útgáfa fjórðungsins og sala að nafnverði í hverjum flokki en 

seld voru ríkisbréf fyrir 34 ma.kr.  

 

Útgáfa ríkisbréfa á fyrsta ársfjórðungi   

   

 

Fjárhæðir í ma.kr. Útgáfa 

Skuldabréfaflokkar Lágmark Hámark Raun 

RIKB 12 0824 5 15 13 

RIKB 16 1013 5 15 5 

RIKB 31 0124 15 25 16 

 

Fyrirhuguð útgáfa ríkisbréfa 

Ákveðið hefur verið að halda áfram uppbyggingu á RIKB 12 0824 en hann var upphaflega gefinn 

út sem tveggja ára flokkur í ágúst sl. og er nú 43 ma.kr. að stærð. Einnig verður haldið áfram 

uppbyggingu á 5 ára flokknum RIKB 16 1013 sem fyrst var gefinn út í október sl. og er nú 26,5 

ma.kr. að stærð. Áfram verður selt í 20 ára óverðtryggða flokkinn, RIKB 31 0124 sem fyrst var 

gefinn út í janúar á þessu ári. Flokkurinn er nú 16 ma.kr. að stærð. Að lokum er fyrirhugað að 

gefa út í 10 ára verðtryggða flokknum RIKS 21 0414 en stærð flokksins er um 51 ma.kr. að 

nafnverði. 

 

Heildarútgáfa ríkisbréfa á öðrum ársfjórðungi er áætluð á bilinu 10-26 ma.kr. Áætluð útgáfa að 

nafnverði í einstökum flokkum er birt í meðfylgjandi töflu.  

Útgáfa ríkisbréfa á öðrum ársfjórðungi 

   Fjárhæðir í ma.kr. Útgáfa  

Skuldabréfaflokkar Lágmark Hámark 

RIKB 12 0824 2 10 

RIKB 16 1013 2 10 

RIKB 31 0124 2 10 

RIKS 21 0414 2 10 

 

 

Áhrif aðgerða um losun gjaldeyrishafta á útgáfu ríkissjóðs 

Lánamál ríkisins birti tilkynningu 25. mars sl. samhliða áætlun um losun gjaldeyrishafta. Í henni 

kemur fram að eigendur gjaldeyris muni eiga þess kost að kaupa krónur í útboðum Seðlabankans 

gegn því að binda þær í nýjum flokki ríkisbréfa. Flokkurinn verður verðtryggður með 

lokagjalddaga árið 2030 og án viðskiptavaktar fyrst um sinn. Samhliða verður dregið úr útgáfu 

ríkisvíxla og ríkisbréfa um hliðstæða fjárhæð og nemur söluandvirði hins nýja flokks. Til að 

tryggja útgáfu á markaði, ef mikil eftirspurn verður eftir hinum nýja flokki, mun ríkissjóður þó 

gefa út ríkisbréf með viðskiptavakt fyrir að lágmarki 26 ma.kr. á árinu. Niðurstöður úr fyrstu 

gjaldeyrisútboðum og þar með sala á verðtryggða flokknum með gjalddaga 2030 mun hafa áhrif 

á útgáfumagn markflokka í hefðbundnum útboðum í kjölfarið. 

 

Fyrirhuguð útgáfa ríkisvíxla 

Gefnir verða út 6 mánaða ríkisvíxlar með möguleika á endurútgáfu þegar 3 mánuðir eru til 

gjalddaga. Staða ríkisvíxla er nú 64 ma.kr. og um helmingur þeirra er í eigu erlendra aðila. 

Aðgerðir í tengslum við áætlun um losun gjaldeyrishafta geta haft áhrif á útgáfu ríkisvíxla vegna 

breytinga sem kunna að verða á eftirspurn. 

 

Frekari upplýsingar um útgáfur ríkisbréfa og ríkisvíxla verða tilkynntar nokkrum dögum fyrir 

hvert útboð. 

 

Nánari upplýsingar veita Ingvar H. Ragnarsson í fjármálaráðuneytinu í síma 545 9200 og 

Björgvin Sighvatsson hjá Lánamálum ríkisins í síma 569 9600. 

 
 


